
ХУЛОСАИ 
ДОНИШГОҲИ ДАВЛАТИИ ДАНҒАРА

Диссертатсияи Маҳмадиев Раҳмоналӣ Сафаралиевич дар мавзуи 

“Туризм ҳамчун института иҷтимой: ташаккул ва рушди он дар ҷомеаи 

Тоҷикистон (таҳлили иҷтимой -  фалсафӣ)” барои дарёфти дараҷаи 

илмии номзади илмҳои фалсафа аз рӯйи ихтисоси 09.00.11 -  фалсафаи 

иҷтимоӣ дар кафедраи фанҳои гуманитарии Донишгоҳи давлатии 

Данғара ба анҷом расидааст.

Маҳмадиев Раҳмоналй Сафаралиевич соли 2005 факултети 

географияи Донишгоҳи давлатии омӯзгории Тоҷикистон ба номи С. 

Айниро аз рӯйи ихтисоси хизматрасонии иҷтимоӣ-маданй ва туризм 

хатм карда, фаъолияти худро аз солҳои 2016-2017 ба ҳайси ассистента 

кафедраи идораи давлатй ва сайёҳии Донишгоҳи давлатии Данғара оғоз 

намудааст.

Ба довталаби дараҷаи илмй шаҳодатнома оид ба супоридани 

имтиҳони номзадй аз тарафи Донишгоҳи миллии Тоҷикистон 6-уми 

марти соли 2024, №20 дода шудааст.

Роҳбари илмӣ М аҳмадизода Нозим Давлатмурод -  доктори илмҳои 

фалсафа, профессори кафедраи онтология ва назарияи маърифати 

Донишгоҳи миллии Тоҷикистон мебошад.

Мавзуи диссертатсия ва ризоияти роҳбари илмии унвонҷӯ дар 

ҷаласаи Ш урои олимони Донишгоҳи давлатии Данғара аз 28 октябри 

соли 2019, таҳти №5 тасдиқ гардидааст.

Дар натиҷаи муҳокима ва баррасй ҷаласаи кафедраи фанҳои 

гуманитарй ба чунин хулоса омад:



Диссертатсияи Маҳмадиев Раҳмоналӣ яке аз мавзуъҳои муҳимми 

таҳқиқотии замони муосирро дар бар мегирад, ки ин масъала қаблан дар 

шакли маҷмуй дар кишвар мавриди омӯзиш қарор дода нашуда буд. Аз 

ин рӯ мавзуи баррасишуда дар сатҳи хуби илмию назариявӣ таълиф ёфта, 

аз муқаддима, ду боб бо фарогирии шаш зербоб, хулоса, рӯйхати адабиёт 

ва феҳристи интишороти муҳаққиқ иборат аст.

Диссертатсияи Маҳмадиев Раҳмоналӣ Сафаралиевич ба омӯзиши 

яке аз масъалаҳои муҳимтарини ҷомеаи Тоҷикистон бахшида шудааст. 

Муҳиммияти омӯзиши мавзуе, ки барои таҳқиқи диссертатсионӣ 

интихоб шудааст, дар шароити Ҷумҳурии Тоҷикистон бебаҳс аст. 

Мубрам будани масъалаи мазкур пеш аз ҳама дар он муайян мегардад, 

ки раванди ҷаҳонишавӣ тамоми ҳаёти ҷомеаи инсониро фаро гирифта, 

боиси тағйиротҳои иҷтимоӣ, фарҳангй, сохторӣ, системавй ва 

функсионалй гардиданд. Дар айни замон дар зери таъсири ин равандҳо 

падидаҳои гуногуни иҷтимоӣ фаъол гашта истодаанд, ки тамоюли 

ташкили соҳаҳои навро доранд. Дар байни чунин ниҳодҳои иҷтимоӣ 

ниҳоди туризм ҷойгоҳи хосса дорад. Дар раванди ҷаҳонишавӣ ниҳоди 

туризм фазой иҷтимоӣ -  фарҳангии худро ҳарчӣ бештар фарох намуда, 

дар сохтори он пайдоиши унсурҳое мушоҳида мешаванд, ки раванди 

мазкур ба дигар соҳаҳои ҳаёти ҷамъиятӣ таъсири худро хоҳад расонд. 

Агар ба таърихи туризм назар андозем, дидан мумкин аст, ки дар гузашта 

ба он як қишри нисбатан хурди ҷомеа дастрасй дошта, доираи фаъолияти 

он махдуд буд. Вале аз оғози асри XX то ба имрӯз туризм ба яке аз 

соҳаҳои дастраси ҳаёти ҷомеа гардида, самти фаъолияти он ба истеҳсол 

ва истеъмоли маҳсулот ва хизматрасониҳои туристй равона карда 

шудааст. Соҳаи туризм дар ҷараёни истеҳсол ва истеъмоли молу 

хизматрасониҳо доираи васеи захираҳои инсонӣ, технологияҳои 

иттилоотӣ ва таблиғотиро ҷалб менамояд. Туризм ба бисёр самтҳои 

ҳаёти инсон ва ҷомеа таъсир расонида, қисми зиёди ҷанбаҳо ва 

мушкилоти иҷтимоии ҷомеаро ошкор намуда истодааст.

Вобаста ба як қатор сабабҳои обективии иҷтимоию таърихй туризм 

мақоми соҳавиро касб намуда, ба оммавишавии амалияи туристӣ, рушди 

истеҳсолот, афзоиши вақти холй, беҳтар гаштани сифати истироҳат, 

зиёдшавии эҳтиёҷот ба хизматрасониҳои туристӣ, ташаккул ва 

паҳнгардии ғояи истеъмоли фарҳанги муосир ва ғайра мусоидат 

менамояд.

Туризм ҳамчун соҳаи муҳимми ҳаёти ҷомеаи муосир ба 

иқтисодиёти ҷаҳонй таъсир расонида, ба яке аз соҳаҳои муҳимми он 

табдил ёфта, инчунин ба сиёсат ва муносибатҳои байналхалқӣ таъсири 

назаррас мерасонад. Вазифаи миёнаравии он дар ҳалли масъалаҳою 

мушкилоти муносибатҳои байнидавлатй ва ҳамкориҳои фарҳангй 

мусоидат мекунад.

Соҳаи туризм таввассути дарки рушди фазой иҷтимой -  фарҳангй 

дар шахсият, навоварй дар фарҳанг ва ҳифзи анъанаҳои миллй ба 

таҳкими неруи маънавии ҷомеа таъсири мусбй мерасонад. Бояд зикр 

намуд, ки туризм дар ташаккули ғоявии ҷомеа ва дурнамои рушди 

ояндаи фарҳанг нақши бузург дорад. Зеро, ки дар натиҷаи амалияи 

туристӣ ҷаҳонбинӣ, таҳаммулпазирй, дӯстию рафоқат ва арҷ гузоштан 

ба арзишҳои фарҳангии умумибашарӣ ташаккул меёбанд.

Ҳамин тариқ, туризм шакли фаъолияти инсонй буда, дар рушди 

фарҳанг ва тамаддуни башарй нақши бориз дорад. Таърихи дуру дароз 

туризмро нахуст дар шакли сайёҳат, зиёрати ҷойҳои муққадас, 

муҳоҷират аз як ҷой ба ҷойи дигар ба шакли муайяни фаъолият оварда 

расонид. Туризм ҳамчун соҳаи муҳимми ҳаёти инсонӣ ба воситаи ғояҳои 

тараққипарвар ба рушди тамаддуни ҷаҳонй, ташаккули таҳаммулпазирй 

ва арҷ гузоштан ба таъриху тамаддуни миллату қавмҳои дигар мусоидат 

намудааст. Инчунин туризм ҳамчун института иҷтимой, ташаккул ва 

рушди он дар ҷомеаи Тоҷикистон на танҳо аҳамияти илмй -  методологй 

дорад, балки аҳамияти бузурги амалиро доро буда, ки муҳиммияти 

таҳқиқоти дессертатсиониро боз ҳам зиёдтар менамояд.

Муҳтавои диссертатсия ва номи мавзуъ ба талаботи таҳқиқотии 

соҳавии шиносномаи ихтисоси 09.00.11. -  фалсафаи иҷтимоӣ мувофиқат 

мекунад.

Муаллиф дар диссертатсия вобаста ба мавзуи таҳқиқот аз 

манбаъҳои муътамади илмй истифода намудааст ва туризмро ҳамчун 

института иҷтимоӣ мавриди баррасӣ қарор до да, рушди онро дар ҷомеаи 

Тоҷикистон мавриди таҳлил ва омӯзиши амиқ қарор додааст.

Мавзуи диссертатсия ба зербанди 5-уми банди 4.5-и “Самтҳои 

афзалиятноки таҳқиқоти илмй ва илмию техникй дар Ҷумҳурии 

Тоҷикистон барои солҳои 2021-2025”, ки бо қарори Ҳукумати Ҷумҳурии 

Тоҷикистон аз 26-уми сентябри соли 2020, №503 тасдиқ шудааст, 

мутобиқат дорад. Ҳамзамон, таҳқиқоти мазкур дар самти илмҳои 

ҷомеашиносй, махсусан фалсафаи ватанӣ иқдоми муҳим ва наҷиб ба 

шумор рафта, барои суботи ҷомеаи Тоҷикистон он метавонад мавриди 

истифодаи васеъ қарор гирад.

Диссертант дар раванди таҳқиқоти мавзуи таҳқиқшаванда 

паҳлуҳои мухталифи туризм, махсусан туризм ҳамчун института 

иҷтимой: ташаккул ва рушди он дар ҷомеаи Тоҷикистонро дар 

интишороти илмии худ, аз қабили 7 мақола дар маҷаллаҳои 

тақризшавандаи КО А назди Президента Ҷумҳурии Тоҷикистон, инчунин 

6 мақола дар маводи конференсияҳои сатҳҳои гуногун, аз ҷумла дар 

маводи конференсияҳои байналмилалӣ, ҷумҳуриявию умумидонишгоҳй 

нашр намудааст.

Аз рӯйи иатиҷаҳои муҳокимаи диссертатсия маълум гардид, ки дар 

кор як қатор навовариҳои илмии таҳқиқот мавҷуд мебошад:

муқаррароти асосии равишҳои соҳавӣ, ҳамчун асоси таҳлили 

методологии соҳаи туризм муайян ва мафҳуми “соҳаи ҳаёти ҷамъиятй” 

консептуализатсия карда шудааст;

таҳлили равишҳои мавҷуда, барои дарки ниҳоди туризм 

тафсирҳои муосири туризмро пешниҳод менамоянд, ки онҳо имкон

фароҳам меоваранд то дастгоҳи дарки масъалаи мазкур ба низом 

дароварда шуда, тафовути туризм аз дигар шаклҳои истироҳат (сайёҳат, 

ҷаҳонгардӣ, зиёрат ва ғ.) муайян карда шавад;

пайдоиши соҳаҳои туризм ошкор карда шуда, детерминантҳои 

асосии он таҳқиқ гардиданд ва омилҳои обективй ва субъективие, ки 

ангезаҳои туристиро муайян мекунанд ошкор карда шуд, ки мавҷудияти 

қонунии консепсияи туризмро асоснок мекунад;

сохтори дохилии туризм ва механизмҳои ташаккули он ҳамчун 

соҳаи ҳаёти ҷамъиятӣ ошкор карда шудааст;

- хусусияти сифатии туризм ҳамчун соҳаи ҳаёти ҷамъиятӣ 

тавассути таҳлили хусусиятҳои функсионалии он муайян карда шудааст;

дурнамо ва тамоюлҳои ташаккули соҳаи туризм дар шароити 

муосир ва нақши он ҳамчун омили ҷаҳонишавй муайян карда шудааст.

Аҳамияти назариявӣ ва амалии таҳқиқот ба мубрамияти он 

вобастагй дорад. М уқаррароту хулосаҳои дар таҳқиқот 

пешниҳодгардида ба назари метадологияи иҷтимоию фалсафии туризм 

саҳми арзанда мегузоранд. Ҳангоми таълифи мавзуи мазкур равишҳои 

методологй ва хулосаҳои назариявие истифода гардидаанд, ки 

қонуниятҳои ягонаи рушди туризмро ҳамчун соҳаи ҳаёти ҷамъиятй 

муайян менамоянд. Аҳамияти амалии рисола дар ҳалли мушкилоте, ки 

дар натиҷаи оммавишавй ва ҷаҳонишавии фарҳанги ҷомеа ба вуҷуд 

омаданд ва дар пешгӯии ояндабинии иҷтимоии рушди минбаъдаи туризм 

зоҳир мегардад.

Хулосаҳои алоҳидаи рисоларо ҳангоми таҳияи барномаҳои фаннй 

ва дар тартибу ташкили таҷрибаи туристӣ истифода бурдан мумкин аст.

М аводи рисола дар фаъолияти таълимй, таҳияи маҷмуи барномаи 

таълимй -  методй ва дар таълими курсҳои таълимии “Ташкили туризм”, 

“М уқаддимаи туризм”, “Соҳаҳои иҷтимоии ҳаёти ҷамъиятй”, “Туризми 

байналмилалй” татбиқ ва истифода карда мешаванд.

Саҳми шахсии унвонҷӯ таҳия, коркард ва тахдили ҳамаҷонибаи 

мавзуи таҳқиқоти диссертатсионй маҳсули фаъолияти чандинсолаи 

муаллиф мебошад. Муаллиф дар ҳамаи марҳилаҳои таҳқиқот иштироки 

бевосита намуда, натиҷаҳои таҳқиқоти мазкурро мустақилона ҷамъбаст 

кардааст.

Муҳтавои таҳқиқ ва мундариҷаи асосии диссертатсияи Маҳмадиев 

Раҳмоналй Сафаралиевич дар 13 мақолаи чопнамудаи муаллиф, аз ҷумла 

7 мақола дар маҷаллаҳои тақризш авандаи Комиссияи олии 

аттестатсионии назди Президента Ҷумҳурии Тоҷикистон ва 6 мақола дар 

маводи конференсияҳои сатҳҳои гуногун инъикос ёфтаанд, ки рӯйхати 

онҳо дар зер оварда мешавад:

[1-М] Маҳмадиев, P. С. Паёми Пешвои миллат дастури соҳаи 

сайёҳӣ /Р.С. Маҳмадиев // Гузориши Академияи илмҳои Ҷумҳурии 

Тоҷикистон, №2 (009). -  Душанбе, 2020. -  С. 228 -  233.

[2-М] Маҳмадиев, Р. С. Хусусиятҳои табиат ва иқлими кӯҳистон / 

Р.С. Маҳмадиев, У. Р. Убайдуллоев // Гузориши Академияи илмҳои 

Ҷумҳурии Тоҷикистон, №2 (010). -  Душанбе. 2020 . -  С. 155 -  161.

[3-М] Маҳмадиев, Р. С. Таъсири пандемияи COVID-19 ба вазъи 

иҷтимоиву иқтисодии туризм / Р. С. Маҳмадиев, Б. Қурбонов // М аҷаллаи 

илмию сиёсии Академияи идоракунии давлатии назди Президента 

Ҷумҳурии Тоҷикистон, №3 (52). -  Душанбе, 2021. -  С. 96 -  104.

[4-М] Маҳмадиев, Р.С. Пешвои миллат-бунёдгузори соҳаи сайёҳй / 

Р. С. Маҳмадиев, С. Ш. Олимиён // М аҷаллаи илмию сиёсии Академияи 

идоракунии давлатии назди Президента Ҷумҳурии Тоҷикистон, №4/2 

(54), -  Душанбе, 2021. -  С. 316 -  325.

[5-М] Маҳмадиев, Р. С. Туризм ҳамчун падидаи муҳимми ҳаёти 

ҷамъиятӣ / P. С. Маҳмадиев // Паёми Донишгоҳи миллии Тоҷикистон, 

№8 -  Душанбе, 2021. -  С. 1 5 6 - 163.

[6-М] Маҳмадиев, P. С. Истилоҳи туризми кӯҳӣ ва таснифоти он / 

P. С. Маҳмадиев // Паёми Донишгоҳи миллии Тоҷикистон, №10 қисми 1,

-  Душанбе. 2019. -  С. 60 -  64.

[7-М] М аҳмадизода Н. Д., Маҳмадиев, P. С. Нақш и туризм дар 

ташаккули системаи арзишҳои иҷтимоии ҳаёти ҷомеа / Н. Д. 

Маҳмадизода, P. С. Маҳмадиев // М аҷаллаи илмию сиёсии Академияи 

идоракунии давлатии назди Президента Ҷумҳурии Тоҷикистон, №4/2 

(64), -  Душанбе. 2020. -  С. 157 -  166.

Б) Мақолаҳои илмие, ки дар дигар маҷаллаҳо ба табъ расидаанд: 

[8-М] Маҳмадиев, Р. С. Таҳқиқи иҷтимоӣ -  фалсафии туризм дар 

раванди ҷаҳонишавӣ. / Р. С. Маҳмадиев // М аводи конференсияи 

байналмиллалии илмию амалии “Раванди ташаккулёбии 

институтсионалии кори иҷтимой дар Ҷумҳурии Тоҷикистон: 

дастовардҳо, масъалаҳо ва тамоюлҳо” . -  Душанбе, 2023. -  С. 364 -  376.

[9-М] Маҳмадиев, Р. С. Хавфи хатари терроризм ба рушди туризми 

байналмилалй. / Р. С. Маҳмадиев // Маҷмуи мақолаҳои конференсияи 

байналмиллалии илмй-назариявй дар мавзуи “Пешвоёни сиёсй ва 

таъсири онҳо дар ҳифзи сулҳ: саҳми Президенти Ҷумҳурии Тоҷикистон 

дар мубориза бо терроризм ва ифротгарой” . -  Душанбе, 2023. -С . 6 5 -7 1 .

[10-М] Маҳмадиев, Р. С. Туризм ҳамчун объекта омӯзиши 

фалсафаи иҷтимой / Р. С. Маҳмадиев // Маҷмуи мақолаҳои конфренсияи 

илмй-назариявии байналмиллалй дар мавзуи “М асоили мубрами илмҳои 

ҷомеашиносй дар замони муосир” бахшида ба 30 -  солагии 

Истиқлолияти давлатии Ҷумҳурии Тоҷикистон ва 20 -  солагии факултети 

фалсафаи ДМ Т. -  Душанбе, 2021. -  С. 493 -  503.

[ l l -М ] Маҳмадиев, Р. С. Терроризм хатар ба рушди туризми 

байналхалқӣ / Р. С. Маҳмадиев // М аводи конфренсияи ҷумҳуриявии илм

-  амалй. Дар мавзуи “Терроризм ҳамчун омили тахдидкунандаи 

пойдории давлатҳо дар шароити ҷаҳониш авй” . -  Данғара, 2019. -С .78 -  

84.

[12-М] Маҳмадиев, Р. С. Таъсири раванди ҷаҳонишавй ба 

тағийрёбй ва инкишофи соҳаи туризм / Р. .С. Маҳмадиев // Маводи 

конференсияи ҷумҳуриявии илмй-назариявй дар мавзуи “Масъалаи 

ташаккули ҷаҳонбинии нави иттилоотй дар фалсафа ва илмҳои муосир”. 

-  Кӯлоб, 2023. -С . 20 -  27.

[13-М] Маҳмадиев, Р. С. Воқеияти виртуалй ва таъсири он ба 

ҷомеаи муосир: таҳлили иҷтимоӣ-фалсафӣ / Р. С. Маҳмадиев // Маводи 

семинари илмию амалии ҷумҳуриявй дар мавзуи “Фалсафаи муосири 

тоҷик: мушкилот, дурнамо ва роҳҳои рушд”. -  Душанбе, 2021. -С . 333 -  

343.

Дар хулосаи маҷлис муҳтавои диссертатсия, алоқамандии мавзуи 

диссертатсия ба самтҳои афзалиятноки рушди илм дар ҷумҳурӣ, 

мутобиқати теъдод ва мазмуни интишороти натиҷаҳои илмй ба муҳтавои 

диссертатсия ва автореферати он саҳми довталаб дар иҷрои таҳқиқоти 

диссертатсионй ва ғайра арзёбй мегарданд.

Автореферат ба мазмун ва муҳтавои диссертатсия мувофиқ 

мебошад.

Кафедраи фанҳои гуманитарии Донишгоҳи давлатии Данғара 

диссертатсияи номзадии Маҳмадиев Раҳмоналй Сафаралиевич дар 

мавзуи “Туризм ҳамчун института иҷтимоӣ: ташаккул ва рушди он дар 

ҷомеаи Тоҷикистон (тахдили иҷтимой -  фалсафй)” -ро кори анҷомёфтаи 

илмй ва муҳим меҳисобад, ки дар сатҳи зарурии илмию таҳқиқотй 

таълиф шуда, ба талаботи кори диссертатсионй ҷавобгӯ мебошад. Дар 

ин замина диссертатсияи мазкур ба ҳимоя ва барои дараҷаи илмии 

номзади илмҳои фалсафа, аз рӯйи ихтисоси 09.00.11 -  фалсафаи иҷтимой 

тавсия мешавад.

Хулоса дар ҷаласаи кафедраи фанҳои гуманитарии Донишгоҳи 

давлатии Дангара қабул карда шудааст.

Протоколи №8, аз 28-уми марта соли 2024.

Дар маҷлис 14 нафар, ки аз онҳо 2 нафар доктори илм, 2 нафар 

номзади илм, 4 нафар муаллими калон ва 6 нафар ассистент иштирок 

доштанд. Натиҷаи овоздиҳӣ: «ҷонибдор»-14 нафар, «зид»-нест,

«бетараф» -нест.

Раиси маҷлис: иҷрокунандаи вазифаи 
мудири кафедраи фанҳои гуманитарй

Котиби ҷаласа: номзади илмҳои фалсафа, 
дотсенти кафедраи фанҳои гуманитарй МШ

Саидов А.И.

Азизов К.Ҷ.

Имзои Саидов А.И. ва Азизов К.Ҷ

Сардори шуъбаи кадрҳо ва корҳо%5 / щ у ы ;А И  
махсуси Донишгоҳи давлатии Данғара',

щмоям:

зй, 25.Нишонй: 735320, ш.-ки Данғара, к 
Донишгоҳи давлатии Данғара 
Тел.: (+992) 8331222842; Сомона: http:// www.dsu.ti 
Почтам электронй: dddangara 2013@mail.ru

Тоирзода С.Т.

